
Aqqutissiuussisut ataatsimeersuarnerat 2026 
Tunniusimanissinnut qujanaq! 

2026-mi aqqutissiuussisut ataatsimeersuarneranni peqataasunut, saqqummiisunut 
tunniusseqataasunut ullunut pingasunut isumassarsiorfiusunut pissarsiffiusunullu 
tamanut qujangaarpugut.  

Saqqummiinerit AQQUT-ip nittartagaatigut aamma AQQUT TV-kkut 
takuneqaqqissinnaapput. AQQUT TV - YouTube 

 

Septembarip 16.-18-ianni 2026 AQQUT-ip nuna tamakkerlugu atuarfinni, 
Majoriaqarfinni, GUX-ini inuussutissarsiornermut ilinniarfinni 2026-mi 
aqqutissiuussisunut ataatsimeersuartitsisoqarnerani ulluni pingasuni imartuuni 
suliassaqarfimmullu tunngalluartut ingerlappaa.  

Pilersaarutit allanngorarput – Lisbeth Højdahl, Rosie Alexander Tristram Hooley aamma 
Rie Thomsen sulianut tunngatillugu saqqummiipput kiisalu sineriammit 
aqqutissiuussisunit misilittakkanik avitseqatigiittoqarluni – tamanna 
ataatsimeersuarnerup siunertaraa. Kalaallit Nunaanni aqqutissiuussinerup ataatsimut 
pitsanngorsaaviginissaat. 

Ataatsimeersuarnermut atatillugu peqataasut akornanni Aqqut apersuinertalinnik 
misissuivoq. Akissutini aqqutissiuussinermi suna pitsaanersoq takussutissaqartitsivoq, 
taavalu aqqutissiuussisut ulluinnarni sulinerminni suut pingaartilluinnarneraat 
takussutissaqartitsilluni. Apeqqutinit tigulaakkat aaku: 

Aqqutissiuussisut kissaataat oqariartuutaallu 

Apeqqutit aqqutigalugit aqqutissiuussisut siunissami suliassaminnut atatillugu 
kissaatigisaat ersarissut aammalu akimut suleqatigiinnerannut oqariartuutit:  

1. Attuumassutillit attaveqaqatigiinnerat nukittunerusoq 

Kialluunniit aqqutissiuussisuusup atuarfinni ataasiakkaani imaluunniit sumiiffigisani 
inuiaqatigiinni ajornartorsiutit kisermaatinngisaannassavai. Ingerlaavartumik 
misilittakkanik avitseqatigiinneq aamma nunami inissisimaffiit akimorlugit 
suliassaqarfiit akimorlugit suliatigut avitseqatigiinnerit ujartorneqarput.  

"Kissaatigaara Kalaallit Nunaanni ataatsimut nukittunerusumillu 
attaveqaqatigiiffeqarnissaq, taamaasiornikkut sumiiffinni ataasiakkaani ajornartorsiutit 
kisermaanneqarlutik aaqqinneqartannginniassammata." 

2. Suliatigut sinaakkutit aamma tamakkiisumik isiginnissinnaanerit 
ataatsimoorussat 

https://www.youtube.com/%40aqquttv

Aqqutissiuussisut kissaatigaat ilinniarnerup ingerlatsiffia tamakkerlugu innuttaasoq 
ataqqillugu, naligalugu ataqatigiissumillu naapinneqassasoq, ikaarsaarfinni 
akimmittoqannginnerussammat.  

"Kalaallit Nunaanni sumiluunniit suligaluarutta  aqqutissiuussineq ataqqinninnermit, 
naligiinnermit, pikkorissuseqarnermit kiisalu tamakkiisumik isiginnittumik 
ingerlanneqartariaqarpoq. Tamatuma saniatigut suleqatigiinneq nukittooq ilisimasanillu 
akimut avitseqatigiiffiusoq ingerlattariaqarparput, taamaasilluni innuttaasoq 
aqqutissiuussineq ataqatigiissoq misigissavaa allamut ingerlateqqinneqaqattaarani..." 

3. Aqqutissiuussisunut eqqissisimaneq, piffissaqarneq aamma isumassuineq 

Amerlasuut ullut ulapaarfiusartut eqqartorpaat aammalu suliassap peqqissaartumik 
naammassisinnaanissaanut sinaakkutit pitsaanerusut noqqaassutigalugit:  

"Sulisut ulapinnermik pisinnaasatik sinnerlugit suliaqartarput, sulisullu taamatut 
uummateqarfillit paarilluarneqartariaqarput nukissaat ataavartissinnaajumallugit..." 

2026-mi aqqutissiuussisut ataatsimeersuarneranni aqqutissiuussisuni suut eqqarsaatit 
imaluunniit isumassarsiat nutaat pigilerneqarsimaneranik apeqqummut ima 
akisoqarpoq: 

 Suliatigut eqqarsaatersuutit & attaveqaqatigiinneq 

o "Suli annertunerusumik attaveqaqatigiinnissaq aammalu 
aqqutissiuussisut allat attaveqaqatigisarnissaannut aalajangersimasumik 
piffissaliineq." Illoqarfinni mikisuniilluni isumassarsianik 
avitseqatigiiffiusinnaasunik peqarluni nalitoqaaq." 

o "Najukkani inuiaqatigiit angajoqqaallu ilinniarnermut tunngatillugu 
suliaqarnermi peqataatinneqarnerisa pingaassusaat (soorlu 
meeqqqeriviup, atuarfiup suliffeqarfiillu akornanni suleqatigiinnerit)." 

Sulianut tunngatillugu isumassarsiat aalajangersimasut nutaat: 

o "Aalajangersimasumik ukiumut pilersaarusiornerit, sulisut inuusuttullu 
peqataatinneqarlutik." 

o "Inuusuttunut takusassianngorlugit atortussanik inerisaaneq." 

o "Ilinniarnermut Inuussutissarsiornermullu ilinniatitsisunut 
pikkorissaaneq/ilinniarneq, piginnaanngorsarneruniassammata." 

Inuusuttup nammineq naleqartinnerata nukittorsarnera: 

o "Inuk tamakkiisoq ikiorniarlugu itinerusumik paasinninnissaq, qanorlu 
aqqutissiuussinermi inuusuttut nammineq naleqartinnerat 

nukittorsarnissaanut tapersersinnaassaneranik itinerusumik 
paasinninneq." 

 

 

 

Oqaatsit assillu atorlugit aqqutissiuussineq pitsanngorsaavigalugu 
Uani aqqutissiuusseriaaserpassuit ilaat nassuiaatigissavarput oqaloqatigiinneq 
pitsaasoq qanoq taperserneqarsinnaanersoq. 

Kalaallit Nunaanni inuusuttut aqqutissiuussinermik ujartuisut annertuunik 
ilungersunartunillu toqqagassaqartaqarput. Ilinniagassamik toqqaanermik 
imaqarsinnaasarpoq, imaluunniit inuunerminni qanoq ingerlariaqqissanerlutik 
toqqaasarlutik. Amerlasuutigut inuusuttut nalorninermiittarput, siornatigulluunniit 
misigisimasaminnit killilersorneqartutut misigalutik imaluunniit aamma 
avatangiisiminnit assut naatsorsuutigineqarfigisarlutik.  

Aqqutissiuussisutut qanoq isilluta inuusuttut ingerlariaqqinnissaannut 
ikiorluarnerusinnaavagut aalajangiissunngikkaluarlugit? Pitsaasumik 
oqaloqatiginneriaatsimi akissutaasinnaasoq nassaarineqarsinnaavoq.  

Konstruktivitisk-imik aqqutissiuusineq sumut tunngava? 

Teoriilerisoq R. Vance Peavy malillugu ataatsimut pilersitsinikkut oqaloqatigiinnikkullu 
ingerlaaseqarneq aqqutissiuussineruvoq. Tamanna isumaqarpoq piviusoq 
aalajangersimasuunngitsoq. Inuusuttoq isertarpoq imminut pilluni oqaluttuaqarluni, 
soorlu "Kisitsinermi angusineqannginnama sunngorsinnaanngilanga", kisianni 
oqaluttuat taakku ammarneqarsinnaapput, misissorneqarlutillu 
allanngorneqarsinnaapput illit aqqutissiuussisutut suleqatigiinnikkut.  

Aqqutissiuussisup suliassarinngilaa akissutit naammasseriikkat tunniutissallugit, 
kisianni misiginneqatiginnissinnaassuseqarluni, inuusuttup inissisimanera 
akuersaarlugu, ini toqqissisimanartunngorlugu kiisalu iliuusissatut periarfissanik 
nutaanik takkuttoqarsinnaasunngorlugu periarfissaqartitsisinnaavoq.  

Sakkussat aalajangersimasut: Allaffissiaq  aamma Karl Tommip apeqqutai ima 
atussavatit 

Allaffissaq takussutissanngorlugu apeqquteqariaatsit sisamat atorlugit ataatsimut 
atukkit.  

 

Iliuusissaq 1: Allaffissamik 
angisuumik atorit 

Oqaloqatigiinneq sioqqullugu 
pappiaraq sisamanik 
immikkoortulersinnaavat 
Massakkut, Pereersut, Siunissaq 
aamma Aqutsineq, 
aqqutissiuussap aqqa 
qeqqaniilluni.  

Sooruna? Aqqutaani allallusilu titartaagussi inuusuttup inuunera (leverum) 
ersarissunngortarpoq. Inuusuttup oqaluttuaani utersaarnissamut siumullu 
isiginissamut nikerartumik pisinnaaneq ajornannginnerulersillugu, tamannalu 
aallaavigalugu oqalussinnaassallusi. Akimmiffeqarpat (soorlu iluatsinnginnertut 
misinnarpat), takussutissartalimmik suliarisinnaavarsi kingornalu "piiarlugu", 
sinnattuinut akimmiffittut isikkoqarunnaarpat  

Iliuusissaq 2: Apeqqutit eqqortut apeqqutigikkit (Karl Tommimit isumassarsiat) 

Inuusuttup eqqarsaatersuuteqarnissaanut ikiuutissaguit apeqqutit assigiinngitsut 
aallaavigalugit apeqquteqassaatit: 

1. Apeqqutit narluinnartut (Lineære spørgsmål) – misissuerpalaartumik 
matussusiinermillu, V-p inissisimanerata ersarissarnera 

o Assersuutigalugu: "Fagit sorliit ilungersunarnerpaatippigit?# 
 

o Siunertaq: Tamanna inuusuttup massakkut inissisimaneranut 
ersarissaanermik, nassuiaanermik tunngavissiisumillu tamakkiisumik 
isiginnissinnaassuseqalersitsissaaq. Paasissutissat, oqaluttuassartat 
aammalu ajornartorsiummut sunniuteqartunut pissutaasut 
qulaajaavigissallugit iluaqutaasarpoq. 

2. Apeqqutit kaaviaartut (attuumassutillit misissukkit): 

o Assersuutigalugu: "Angajoqqaatit imaluunniit ilaquttatit suut 
toqqassaneritit isummerfiginngiivissagaluarunikku, taava suna ilinnut 
eqqortuusorisattut toqqassagaluarpiuk? 

o Siunertaq: Inuusuttup paasissavaa toqqaaneq ikinngutit ilaquttalluunniit 
pillugit toqqaanerluni, imaluunniit nammineq ilumut suut 
sinnattorinerlugit.  

3. Apeqqutit eqqarsalersitsisut (Siunissamut isiginninneq): 

o Assersuutigalugu: "30-nik ukioqaleruit inuuninni sumiinnissannik qanoq 
eqqarsaatersuuteqarpit? Suliffinniit angerlarujoorputit, sumi taava 
suliffeqarpit?"  

o Siunertaq: Inuusuttup siunissami takorluuinissaanut periarfissiissaaq 
qamuunalu naleqartitanik kissaatinillu maluginiaanissamut 
ajornannginnerulersitsilluni.  

 
4. Apeqqutit aaqqissuussat – inaarutaasut aamma iliuuseqarnissamut tunngasut, 

pisoq/ajornartorsiut suussusersillugu/nassuiaatigalugu. Apeqqutit 
siunertaqarfiusut toqqaannartullu 

o Assersuutigalugu: "Sapaatip akunnerata tullia eqqarsaatigissagukku, 
taava marluulluta alloriaatissattat ullia suussava – soorlu ikiuisartumik 
(tutor) oqaloqateqarneq imaluunniit skema misissuataarlugu – 
taamaasillutit ornigunnissannut toqqissisimanerusinnaaniassaatit 

o Siunertaq: Ajortarsiut qimallugu siunissami iliuusissamut sallaatsumik, 
tapersiisumik peqataatitsisumillu samminne Tamanna aaqqiissummut 
kimigiisertoqarani imaluunniit kingunissanik 
saqqumiisoqanngikkaluarluni aalajangeeqataanissamik 
piginnittuunermillu misigiti 

Aqqutissiuussillutit oqaloqatiginninnissavit tullianut siunnersuutit pitsaasut 
pingasut: 

• Pappiaqqamik kulipiinamillu atorit: Oqalunnissinni sinnattut, siunissaq 
imaluunniit suliffinni pisut titartakkit. Tamanna ataatsimut samminninnermik 
pilersitsissaaq.  

• Soqutigisaat alapernaaffigikkit: Inuusuttup pisinnaanngisai taamaallaat 
samminagit aamma suut soqutigilluinnarneraat misissoruk (soorlu pinngortitaq, 
aalaneq imaluunniit ataatsimoorneq).  

• Unitsialaarnissamik inissaqartitsigit: Eqqaamallugu nipaanneq aamma 
eqqarsaatersuuteqarluni unitsiarnerit aqqutissiuussilluni oqaloqatiginninnermi 
pitsaasumi pissusissamisoorluinnarmata aamma naleqarmata.  

Kommunini aamma AQQUT-mi Drop-in attaveqaqatigiilluni 
ataatsimiinnerit 
Aqqutissiuussisut ataatsimeersuarneranni isumaqatigiissutigineqartut malillugit 
kommunini attuumassutillit naapittarnissaat aallartisarneqarput. Neriuppugut 
kommunini pitsaasumik ataatsimiittoqarsimassasoq isumaqatigiissutigalugulu 
siunissami qanoq ataatsimiittarnissasi aaqqissorniarnerisi. 

Akimut attaveqaqatigiittarnigut pitsaanerpaatinniarlugit kaammattorusuppassi mailit 
allattorsimaffii nutartikkat aqqut@aqqut.gl-imut nassiunnissaannut, taamaasilluta 
allattorsimaffiit eqqortut pigissavagut. 

Upernarnissaanut attaveqaatitigut attuumassutillit naapinnissaannut Drop-in-it 
pilersaarusiuleruttorpagut. Sulianut tunngatillugu eqqartuinernut aamma 
misilittakkanik avitseqatigiinnermut naapinnissamut suli amerlanerusut 
peqataanissaat neriuutigaarput.  

Ullorsiutisi nakkutiginiarisigit – nittartagarput aqqutigalugu ullut ingerlatsiffiusussat 
saqqummiukkumaarpagut. Drop-in netværksmøder - Aqqut.gl 

 

 

  

mailto:aqqut@aqqut.gl
https://aqqut.gl/vejlederportalen/drop-in-netvaerksmoeder/

📢 Moduli nangitsivik – upernaaq 2027 
Aqqutissiuussisutut tunngaviusumik ilinniakkamik (VGU) naammassinnissimavit, 

piginnaasatillu ineriartortikkusullugit?        

AQQUT upernaaq 2027-mi modulimik nangitsivimmik neqerooruteqarpoq, tassani 
sammivinnit sisamanit toqqaasinnaavutit: 

             Modulit toqqarneqarsinnaasut: 

1. Ikaarsaariarfimmi aqqutissiuussineq 

2. Naammassinninnissamut aqqutissiuussineq 

3. Inersimasunik aqqutissiuussineq ingerlaqqinnissamullu piareersarneq 

4. Inuusuttut inersimasullu aqqutissiuunneqarnissamik immikkut pisariaqartitsisut 

Moduli amerlanerpaanit toqqarneqartoq ingerlanneqassaaq. 

             Ullut atuartitsiffissat: 12.–14. januar aamma 9.–11. marts 2027 

          Misilitsinneq: 13. maj 2027 

       Sumi: Onlinekkut Microsoft Teams-ikkut atuartitsineq 

     Oqaatsit: Kalaallisut qallunaatullu 

        Qinnuteqarnissamut killigititaq: 7. december 2026 

Læs mere om overbygningsmodulerne og deres indhold på vores hjemmeside       

https://aqqut.gl/overbygningsmoduler/ 

 

  

https://aqqut.gl/overbygningsmoduler/

Juullimut ullorsiutit naqitassat 
Juullimut ullorsiutit – suliffik eqqoriaruk.  

 

 

Juullimut ullorsiutit "Ilinniarneq 
aamma suliffik" naqikkit 
atuarfimmilu decembarimi 
nivinngarlugu, taava 
kikkulluunniit 
eqqoriaasinnaapput suliffinnulllu 
assigiinngitsunut 
isumassarsiorlutik: 
https://aqqut.gl/wp-
content/uploads/2026/10/Job-
og-Uddannelse-Julekalender.pdf 

 

 

 

 

 

 

 

 

  

https://aqqut.gl/wp-content/uploads/2026/10/Job-og-Uddannelse-Julekalender.pdf
https://aqqut.gl/wp-content/uploads/2026/10/Job-og-Uddannelse-Julekalender.pdf
https://aqqut.gl/wp-content/uploads/2026/10/Job-og-Uddannelse-Julekalender.pdf

Suliniut NEET-imi suliaqartut Nuummi naapittut 
Septembarimi Nuuummi suliniummi NEET-imi suliaqartunut AQQUT aaqqissuivoq, 
tassani Kalaallit Nunaannit, Ålandimit aamma Savalimmiunit peqataasut 
misilittakkanik avitseqatigiipput, aammalu inuusuttut ilinniarnerup sulinerullu 
avataatigut ikiornissaanik (NEET-gruppen) ataatsimut sammiviliinissamik suliaqarlutik. 
Naapinneq pillugu allaaserisaq uani atuaruk: NEET-netværk samler Grønland, Færøerne 
og Åland i Nuuk om inklusion, vejledning og nye løsninger - NLL  

Kalaallit suliniutaasa siunertaraa Kalaallit Nunaanni NEET-it ikilinissaat inuunermillu 
isumalimmik pilersitsinissaannik tapersiineq.  

Ilisimatuussutsikkut misissuisartoq Rosie Alexander inuiaqatigiinni ikitsunnguani 
aqqutissiuussisarneq pillugu naleqaqisumik ilanngutassiivoq, qanorlu 
aqqutissiuussineq inuusuttut inuunerminni ilungersunartorsiortut 
tapersiissutaasinnaanersoq – saqqummiineq uani takuuk: https://aqqut.gl/neet-
projekt/ 

Amerlasuut Nuummi ingerlatsisut pingaarutillit peqataasunit isumassarsiorfigaat. 

• Qaqisa aamma MYOB (Mind Your Own Business): Inuusuttut 
aallarnisaanermut piginnaasaanik nukittorsaanerit, inoqatigiinni 
peqataanissamut piginnaasaat kiisalu nammineq piginnaasaminut 
upperininnerat pillugit suliniutinik paasisimasaqaleneq.  

• Majoriaq Nuuk: Majoriap suliniutaa MA1 piginnaasat nassaarsiorsinnaassutsillu 
uppernarsarnerisigut inuusuttut inersimasullu ilinniarnermiit 
inuussutissarsiornermiillu ikaarsaarnermut tapersiissutaasumut 
tigulaarinninneq. 

Nunat avannarliit akornanni inuiaqatigiinni mikinerusuni inuusuttunik atugarliortunik 
samminnittumik suleqatigiinnermi sammisat qitiusut arfineq-pingasuusut pillugit 
saqqummersitsisoqassaaq. Atuagassiaq ugguuna atuarneqarsinnaavoq: 

 

  

https://url41.mailanyone.net/scanner?m=1xHfgg-0000000CnAe-2Pex&d=4%7Cmail%2F90%2F1792148400%2F1xHfgg-0000000CnAe-2Pex%7Cin41j%7C57e1b682%7C15246422%7C12695312%7C6AD20402AF441C8E12065E2F607A0834&o=%2Fphtl%3A%2Fntsrrl.i%2Fatogerkldtr-e%2Fu-agk-nueiys-ftedsikto-peekdrj-nsimogsg--eitndeetn%2Femsaisut&s=YW3ImU9i08yxc62ltzHwikHJUH4
https://url41.mailanyone.net/scanner?m=1xHfgg-0000000CnAe-2Pex&d=4%7Cmail%2F90%2F1792148400%2F1xHfgg-0000000CnAe-2Pex%7Cin41j%7C57e1b682%7C15246422%7C12695312%7C6AD20402AF441C8E12065E2F607A0834&o=%2Fphtl%3A%2Fntsrrl.i%2Fatogerkldtr-e%2Fu-agk-nueiys-ftedsikto-peekdrj-nsimogsg--eitndeetn%2Femsaisut&s=YW3ImU9i08yxc62ltzHwikHJUH4
https://aqqut.gl/neet-projekt/
https://aqqut.gl/neet-projekt/


 
 

13 
 

Aqqutissiuussisut akornanni 
Pituffik Space Base 

Immikkuullarissumi amerikkarmiut sakkutooqarfiani Pituffik space Base-mi sulinissat 
ornigiviuk, nunarsuarmioqatigiippassuarnik sulisoqarfiusoq? 

Uani takukkit ilinniartuuffissat suliffisallu inuttassaarsiuussagut: 
https://suli.gl/kl/suliffeqarfiit/inussuk-as-35834540/? 

 

 

Qaanaaq 

Hej Suliffeqarfiit 

Siumungaaq ilisimatereerniarlusi, maani Qaanaami ilinniarfinnik ilisarititsineq 
ingerlatissavarput ukiup tulliani 10-02-2027. 

Ilissilu maanna ilisimatilaarnissinnut tassunga tunngasumik ilinniarfinnik 
ingerlatalinnut ingerlatisareersimanngikkussi ingerlatsilerusussinnaasunut 
kaammattuutiginarpoq peqataasinnaanissarsi, suliffeqarfik suniguna ilinniakkanik 
ingerlatsiviusartoq, ilinniakkat suut qanorlu ingerlanneqartarneri pillugit 
saqqummiisinnaavusi Qaanaami innuttaasunut ilinniakkamillu toqqaasitsinissamik 
eqqukannersumik inuttaasut / inuusuttut periarfissillugit.  

Taamatut siumut ilisimatitsinitsinnut arlaatigut sakkussassinnik 
qammaataasinnaasunik piareersareerniassangassi piffissaq ungasilaaraluartoq 
ilisimatitsilaarluta.  

Piffissap qanillinerani peqatiserinnissummik allagaqaqqikkumaarpunga. 

Niels Jakob Skade, E-mail: njsk@avannaata.gl   

https://suli.gl/kl/suliffeqarfiit/inussuk-as-35834540/
mailto:njsk@avannaata.gl

AQQUT-mi sulisut 

